KOMENTE DHE REKOMANDIME 
MBI RAPORTIN E MONITORIMIT PËR VITIN 2025
PËR MINISTRINË E INFRASTRUKTURËS DHE ENERGJISË
I. Vlerësim i përgjithshëm i qëllimeve dhe objektivave të politikës si dhe performanca e  produkteve kryesore

Programet për të cilat kjo ministri ka administruar fondet për vitin 2025, janë:

1. Programi “Planifikim, Menaxhim, Administrim”

2. Programi “Transporti Rrugor” 
3. Programi “Transporti Hekurudhor” 

4. Programi “Transporti Detar
5. Programi “Transporti Ajror”

6. Programi “Mbështetje për Rrjetet e Komunikacionit”

7. Programi “Furnizime me Ujë dhe Kanalizime”

8. Programi “Planifikimi Urban”

9. Programi “ Mbështetje për Energjinë ”

10. Programi “Mbështetje për Burimet Natyrore”

11. Programi “ Mbështetje për Industrinë” 
Performanca e treguesve buxhetorë për programet kryesore të Ministrisë së Infrastrukturës dhe Energjisë, paraqitet si më poshtë:

Në programin “Transporti Rrugor” sipas objektivave të përgjithshme të Strategjisë Sektoriale të Transportit dhe Planit të Veprimit, ka vijuar puna për zhvillimin më tej të sistemit kombëtar të transportit, përmirësimin e ndjeshëm të qëndrueshmërisë, ndërlidhjes, ndërveprimit dhe integrimin e tij me gjerë, me sistemin ndërkombëtar dhe evropian të transportit dhe rajonin, mbulimin me financim dhe zgjerimin, rritjen e standarteve dhe mirëmbajtjen e rrjetit kombëtar të rrugëve, me synim krijimin e një transporti të qëndrueshëm si dhe përfundimin e akseve të Koridorit VIII dhe të Koridorit Blu, të cilat janë në listën e Projekteve Strategjike Kombëtare. Në këtë kuadër, qëllimi i politikës së programit është:

· Të krijojë parakushtet për zhvillimin e sektorëve të tjerë të ekonomisë; 

· Të rrisë aksesin e mallrave dhe udhëtarëve në tregti dhe ofrimin e shërbimeve;

· Të kontribuojë në mënyrë të konsiderueshme në rritjen e përgjithshme dhe zhvillimin e ekonomisë;

· Rehabilitimin dhe mirëmbajtjen, për të ruajtur investimet e mëparshme në infrastrukturën rrugore.

Ky qëllim është realizuar nëpërmjet treguesit të performancës “Rritja e standarteve dhe mirëmbajtja e rrjetit kombëtar rrugor”, ku për vitin 2025 janë administruar dhe mirëmbajtur 3,522 km rrugë realizuar 100% kundrejt sasisë së planifikuar nëpërmjet 52 kontratave të mirëmbajtjes. 

Përgjatë vitit 2025, për realizimin e objektivit “Zgjerimi dhe mirëmbajtja e rrjetit të rrugëve kombëtare nëpërmjet ndërtimit, rehabilitimit dhe sistemimit të rrugëve kombëtare (nën administrimin e ARRSH)” janë financuar dhe realizuar produktet, projektet kryesore si vijon:

· Ndërtim rruge tip B me dy korsi, realizuar për vitin 2025, 100% e sasisë së planifikuar. 
· Për rrugën tip C2 me dy korsi, realizuar për vitin 2025, 92% e sasisë së planifikuar.

· Rrugë të ndërtuara Reabilituara, sistemuara, asfaltuara realizuar për vitin 2025, 95% e sasisë së planifikuar.
Për programin “Furnizimi me Ujë dhe Kanalizime”, për të mundësuar ofrimin e shërbimit me furnizim me ujë dhe kanalizime për të gjithë popullsinë me cilësi dhe sipas standarteve ndërkombëtare u realizuan shpenzime në masën 15.3 miliard LEK apo 98% e planit të rishikuar, ose 17% më shumë se një vit më parë. Qëllimi i politikës së programit është realizuar nëpërmjet përmbushjes së objektivit i cili synon zgjerimin dhe përmirësimin e cilësisë së shërbimeve të sektorit të ujësjellës-kanalizimeve. Ku, për vitin 2025 është realizuar furnizimi me ujë të pijshëm mestarisht për 18 orë në ditë.

Produktet që kanë kontribuar në realizimin e objektivit përgjatë vitit 2025, paraqiten të renditura sa më poshtë:

· 488,207 ml ndërtim rrjet ujësjellësi dhe rikonstruksion rrjeti apo 95% e sasisë sipas planit të rrishikuar.
· 29,718 ml ndërtim rrjet kanalizimi dhe ITUN  dhe rikonstruksion rrjeti, apo 92% e sasisë sipas planit të rrishikuar.
Për programin “Mbështetje për Burimet Natyrore”, është realizuar qëllimi i programit lidhur me realizimin e politikave të promovimit, mbikëqyrjes, monitorimit dhe transparencës në fushën e gjeologjisë, minierave, ambientit dhe ujërave. Në këtë kuadër:
· Janë përditësuar 568 të dhëna të lejeve minerare gjeohapsinore apo 100% e sasisë së planifikuar, me  kosto faktike 6.5 milionë LEK.

· U akorduan 415 leje për shfrytëzimin e burimeve minerare, metalore e jo metalore, me kosto faktike 21.2 mln LEK.

· Realizuar promovimi i minerave të rinj dhe kërkimeve teknologjike e mjedisore, me kosto faktike 6 mln LEK.

· Kryer monitorimi i Fenomeneve të post shfrytezimit në minierat e mbyllura, me kosto faktike 9.9 milionë LEK.

· Realizuar studimi mbi zonimin minerar dhe hartimit të planit vjetor dhe 3-vjecar minerar, kosto faktike 6mln LEK.

· U realizua raporti vjetor i gjëndjes mjedisore në industrinë minerare dhe metalurgji, me kosto faktike 6 milionë LEK.

· U realizua studimi mbi azhornimin gjeohapsinor të hapësirave që krijohen nga shfrytëzimi minerar nëntokësor, me kosto faktike 13 milionë LEK.
Në programin “Mbështetje për Energjinë” u realizuan fonde në masën 1.7 miliard LEK me qëllim krijimin dhe mbështetjen e sektorit energjitik për një zhvillim të qëndrueshëm të ekonomisë nëpërmjet garantimit dhe furnizimit me burime të sigurta energjitike me kosto minimale. Në këtë kuadër, është rritur përdorimi i energjisë së rinovueshme në masën prej 40%. 

Projektet kyç të realizuara përfshijnë:

· Kryerjen e studimit mbi vlerësimin e efiçencës së përdorimit të burimeve energjitike hidrokarbure në sektorin e transportit referuar zhvillimeve teknologjike, shoqëruar me kosto faktike 2 milionë LEK për vitin 2025.

II.
“Karakteristika kryesore të performancës së shpenzimeve”
Për vitin 2025 situata në lidhje me realizimin e shpenzimeve të buxhetit, në nivel programi buxhetor paraqitet si më poshtë:
Tabela: Realizimi i shpenzimeve sipas programeve (në mijë lek)

Planifikimi, Menaxhimi dhe Administrimi 1,299,034 753,244 1% 1,280,191 2% 526,947 1,258,418 2% 167% 170% 0% 98% 99% 0%

Mbështetje per Energjinë 2,055,863 3,370,520 5% 2,057,834 3% -1,312,686 1,731,329 2% 51% 38% 52% 84% 99% 84%

Mbështetje për Burimet Natyrore 429,612 446,605 1% 446,134 1% -471 438,486 1% 98% 87% 137% 98% 99% 96%

Mbështetje për Industrinë 436,254 453,733 1% 403,799 1% -49,935 398,744 1% 88% 101% 24% 99% 99% 100%

Transporti Rrugor 42,056,324 33,485,144 45% 44,320,657 59% 10,835,513 41,723,487 58% 125% 126% 124% 94% 98% 94%

Transporti Detar 149,534 14,983,330 20% 176,712 0% -14,806,618 162,561 0% 1% 80% 0% 92% 99% 62%

Transporti Hekurudhor 2,570,971 6,080,202 8% 3,660,457 5% -2,419,745 3,275,175 5% 54% 96% 50% 89% 100% 88%

Transporti Ajror 32,228 27,550 0% 7,031,684 9% 7,004,134 7,031,226 10% 25522% 116% 350084% 100% 99% 100%

Mbështetje për rrjetet e komunikacionit 0 70,000 0% 0 0% -70,000 0 0% 0% - - - - -

Planifikimi Urban  102,665 201,973 0% 139,152 0% -62,821 121,473 0% 60% 84% 38% 87% 95% 75%

Furnizimi me uje dhe kanalizime 13,115,147 14,160,080 19% 15,030,372 20% 870,292 15,318,440 21% 108% 89% 109% 102% 98% 102%

Gjithsej Shpenzime buxhetore  62,247,630 74,032,381 100% 74,546,992 100% 514,611 71,459,339 100% 97% 96%

Shpenzime nga te Ardhurat Jashte limitit  122,276 79,646

Totali Shpenzimeve te Ministrisë 62,369,906 71,459,339

Për sa më lartë rezulton se, realizimi faktik për Ministrinë e Infrasturkturës dhe Energjisë është 71 miliard lekë apo rreth 96% kundrejt planit të ndryshuar dhe 97% kundrejt planit fillestar. Realizimi i fondeve karahasuar me një vit më parë, ka një rritje të lehtë prej 1.8%. 
Lidhur me strukturën e shpenzimeve për çdo program sipas ligjit të buxhetit për vitin 2025, planit të ndryshuar të buxhetit, si dhe realizimit për vitin 2025, vërejm që pjesën më të madhe të shpenzimeve faktike dhe atyre të planifikuar për këtë ministri zihen nga programi “Transporti Rrugor”.

Buxheti vjetor fillestar i Ministrisë së Infrastrukturës dhe Energjisë u rishikua në rritje mjaft të lehtë gjatë vitit 2025 nëpërmjet akteve normative për rishikimin e buxhetit, me qëllim arritjen e qëllimeve dhe objektivave të vendosura për vitin 2025 për MIE. Ndryshimet e ndodhura përgjatë vitit 2025 në mënyrë më të detajuar paraqiten sa vijon:
· Akordim i fondit të veçantë në zbatim të udhëzimit plotësues të Ministrit të Financave, nr. 2, datë 24.01.2025, “Për zbatimin e buxhetit të vitit 2025”.

· Pakësim i fondeve kapitale në zbatim të Aktit Normativ nr.6, datë 11.06.2025 “Per disa shtesa dhe ndryshime në ligjin nr.115/2024 “Për buxhetin e vitit 2025”, i ndryshuar.
· Akordim i fondeve shtesë në zbatim të Aktit Normativ nr.10, datë 08.10.2025 “Per disa shtesa dhe ndryshime në ligjin nr.115/2024 “Për buxhetin e vitit 2025”, i ndryshuar, për avancimin e projekteve të ndryshme.
· Akordim i fondeve shtesë në zbatim të Aktit Normativ nr.11, datë 19.12.2025 “Per disa shtesa dhe ndryshime në ligjin nr.115/2024 “Për buxhetin e vitit 2025”, i ndryshuar, për financimin e detyrimeve të kontratave të mirëmbajtjes rrugore, krahas vendimeve gjyqësore të shpronësimeve si dhe për avancimin e projekteve me performancë të mirë.

· Akordim fondi në zbatim të VKM nr. 821, datë 30.12.2025 “Për një shtesë në VKM nr. 684, datë 06.11.2024 “Për krijimin e shoqërisë aksionare Enti Kombëtar i Operimit Rrugor sh.a”.
Situata në lidhje me realizimin e shpenzimeve të buxhetit, sipas klasifikimit ekonomik paraqitet si më poshtë:
Tabela: Realizimi i shpenzimeve sipas klasifikimit ekonomik (në mijë lek)

Paga 1,368,317 1,712,191 2% 1,549,427 2% -162,764 1,545,472 2% 90% 100%

Sigurime Shoqërore 223,345 295,383 0% 255,065 0% -40,318 253,271 0% 86% 99%

Mallra dhe Shërbime të Tjera 4,730,783 3,712,249 5% 5,266,236 7% 1,553,987 5,107,210 7% 138% 97%

Subvencione 850,000 850,000 1% 850,000 1% 0 850,000 1% 100% 100%

Transferta Korente të Brendshme 0 0 0% 0 0% 0 0 0% - -

Transferta Korente të Huaja 42,079 46,000 0% 42,400 0% -3,600 41,901 0% 91% 99%

Trans per Buxh. Fam. & Individ 105,590 90,224 0% 112,140 0% 21,916 110,726 0% 123% 99%

Totali Shpenzime Korrente 7,320,114 6,706,047 9% 8,075,268 11% 1,369,221 7,908,580 11% 118% 98%

Shpenzime Kapitale me financim te 

brendshem

47,283,320 53,508,305 72% 54,608,661 73% 1,100,356 54,170,877 76% 101% 99%

Shpenzime Kapitale me financim te huaj 7,644,196 13,818,029 19% 11,863,063 16% -1,954,966 9,379,882 13% 68% 79%

Totali Shpenzime Kapitale 54,927,516 67,326,334 91% 66,471,724 89% -854,610 63,550,759 89% 94% 96%

Gjithsej  Shpenzime Buxhetore  62,247,630 74,032,381 100% 74,546,992 100% 514,611 71,459,339 100% 97% 96%

Shpenzime nga te Ardhurat Jashte limitit  122,276 79,646

                             Totali                                                              

(

Korrente + Kapitale + Shpenz.nga te ardh.jashte 

limti)

62,369,906 71,538,985

Për sa më lartë rezulton se, shpenzimet korrente paraqiten me një realizim prej 98% kundrejt planit vjetor me ndryshime dhe 118% kundrejt planit fillestar, i cili ka pësuar ndryshime në rritje përgjatë vitit 2025. Shpenzimet për investime paraqiten me realizim rreth 96% të planit vjetor me ndryshime për vitin 2025 dhe 94% kundrejtë  planit fillestar, i cili ka pësuar ndryshime në ulje përgjatë vitit 2025.
Shpenzimet kapitale zën peshën më të madhe të shpenzimeve të planifikuar si dhe faktike për MIE me rreth 89%. 
Ndërkohë sipas zërave, 
Shpenzimet e personelit paraqiten me një rritje prej rreth 13% në krahasim me një vit më parë ku ka ndikuar plotësimi i vendeve vakante; zëri mallra dhe shërbime paraqitet me rritje prej rreth 8% në krahasim me një vit më parë; zëri transferta për buxh. familjar dhe individual paraqiten me rritje prej rreth 5% krahasuar me një vit më parë, shpenzimet kryesore në këtë zë zihen nga rimbursimi i shpenzimeve të varrimit për shtetasit shqiptar që vdesin jashtë vendit. Ndërkohë shpenzimet kapitale paraqiten me rritje prej rreth 16% në krahasim me një vit më parë.
Të ardhurat jashtë limitit të realizuara nga Ministria e Infrastrukturës dhe Energjisë për vitin 2025, arrijnë në total vlerën 79.6 milion lekë dhe janë shpenzuar kryesisht për programin “Mbështetje për Energjinë”.
IV. Komente dhe rekomandime
· Vlerësojmë respektimin e afatit të paraqitjes së këtij raporti, të përcaktuar në udhëzimin nr. 14 datë 30.05.2023.

· Vëmë në dukje se paraqitja e informacionit si dhe të dhënat e raportuara në raportin e monitorimit duhet të jetë në përputhje me përcaktimet e bëra në Udhëzimin nr. 14, datë 30.05.2023 “Për procedurat standarde të monitorimit të buxhetit në njësitë e Qeverisjes Qendrore”, specifikisht sipas formateve të përcaktuara në paragrafin 49, të  këtij udhëzimi. Vërejmë që të dhënat e raportuara në raportin e monitorimit të paraqitur, janë sipas formateve dhe anekseve të përcaktuara në këtë udhëzim.
· Lidhur me performancën jofinanciare, në relacionin shoqërues është e nevojshme të paraqitet një analizë më e plotë mbi realizimin e treguesve të performancës në nivel qëllimi dhe objektivi si dhe mbi realizimin faktik të produkteve.
V. Publikimi: 
Raporti i Monitorimit për vitin 2025, është publikuar pjesërisht në faqen zyrtare të Ministrisë së Infrastrukturës dhe Energjisë, pa përfshirë anekset përkatëse të monitorimit.
Linku: https://www.infrastruktura.gov.al/raporte-3/
